
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԱԶԳԱՅԻՆ ԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Ընթացիկ իրավիճակը և իրավական ակտի ընդունման անհրաժեշտությունը
[bookmark: _Hlk137553458]ՀՀ Ազգային ժողովի 1-ին (վարչական) մասնաշենքը համարվում է աշխարհի խորհրդարանների հինգ ամենագեղեցիկ շենքերից մեկը, գրանցված է որպես պատմամշակութային արժեք՝ հուշարձան, կառուցվել է 1951-1954թթ., որի  ընդհանուր մակերեսը կազմում է 12600քմ., հարկայնությունը՝ 4 հարկ և նկուղ (ցոկոլային հարկ), հարկերի բարձրությունը՝ 3.8մ., հիմքերը ժապավենային են, սյուներն ու հեծանները՝ միաձույլ երկաթ-բետոնե, միջնորմային պատերն ու առաստաղները՝ փայտե (85%):
Շենքի շահագործման օրվանից առ այսօր, կոմունիկացիոն ցանցերի որևէ արդիականացում չի իրականացվել։ Սակայն, ՀՀ Ազգային ժողովի բնականոն գործունեության կազմակերպման, այդ թվում՝ տեխնիկական, անվտանգային ապահովման տեսանկյունից ելնելով, տարիների ընթացքում կատարվել են նոր և անհրաժեշտ սարքերի (օդորակիչներ, տպիչներ և այլն) և սարքավորումների բազմաթիվ համալրումներ։
Հակահրդեհային անվտանգության կանոնների պահպանումը ֆիզիկապես և բարոյապես մաշված և գերծանրաբեռնված կոմունիկացիոն ցանցերով ՀՀ Ազգային ժողովի 1-ին (վարչական) մասնաշենքը դարձնում է հակահրդեհային անվտանգության տեսանկյունից խիստ խոցելի, որոշ դեպքերում գրեթե անհնարին է ապահովել վերը հիշատակված կանոնները։ Բազմաթիվ են հրդեհավտանգ և հրդեհային իրավիճակների դեպքերը, որոնք բարեբախտաբար մեծ աղետի չեն վերածվել և աղետալի հետևանքներ չեն առաջացրել։
Անհրաժեշտություն է առաջացել նաև արդիականացնել Ազգային ժողովի շենք շինությունների՝ մասնավորապես վարչական, տնտեսական ավտոտնտեսության և անցակետերի անվտանգության տեսահամակարգը։
ՀՀ Ազգային ժողովի աշխատակազմի կողմից ՀՀ Ազգային ժողովի շենքային պայմանների բարելավման  նպատակով «Գնումների մասին» ՀՀ օրենքի 15-րդ հոդվածի 6-րդ մասի համաձայն կազմակերպվել է գնման ընթացակարգ, որի արդյունքում «ՋԻ-ԷՍ-ՍԻ» ՍՊԸ-ի հետ կնքվել է ՀՀ ԱԺ ԳՀԱՇՁԲ-23/4 ծածկագրով ՀՀ ԱԺ շենքերի անվտանգության տեսահամակարգի և հակահրդեհային համակարգի արդիականացման աշխատանքներ պայմանագիր /կցվում է/։ 
[bookmark: _Hlk139534571][bookmark: _Hlk139540923][bookmark: _Hlk141778122]Աշխատանքների իրականացման համար անհրաժեշտ փորձաքննություն անցած նախագծա-նախահաշվային փաստաթղթերը կցվում են (նշված  փաստաթղթերը ներառված են  ՀՀ ԱԺ շենքերի անվտանգության տեսահամակարգի և հակահրդեհային համակարգի արդիականացում, էլեկտրական հաղորդագծերի ցանցի, հեռախոսային, ինտերնետ, արտաքին հեռախոսային կապի նորոգման 269,460.3 հազ. դրամ արժողությամբ նախագծանախահաշվային փաստաթղթերի փաթեթում, ընդամենը 59,688.0 հազ. դրամ՝ առանց ԱԱՀ)։
· Տեսախցիկների և տեսաձայնագրման համակարգ՝ 34,620.1 հազ. դրամ, 
· Հրդեհային ազդարարում 25,067.9 հազ. դրամ: 
Միաժամանակ հայտնում ենք, որ ՀՀ ԱԺ շենքերի անվտանգության տեսահամակարգի և հակահրդեհային համակարգի արդիականացում, էլեկտրական հաղորդագծերի ցանցի, հեռախոսային, ինտերնետ, արտաքին հեռախոսային կապի նորոգման աշխատանքները 264,770.0 հազ. դրամ արժեքով ներառված են ՀՀ 2023 թվականի պետական բյուջեում, որպես առաջնահերթություն (ՀՀ 2023 թվականի  պետական բյուջեի մասին օրենք՝ հավելված 6):
ՀՀ Ազգային ժողովի աշնանային նստաշրջանի բնականոն ընթացքը չխաթարելու համար վերոգրյալ աշխատանքները նախատեսվում է իրականացնել հունիսի 19-ից մինչև սեպտեմբերի 10-ն ընկած ժամանակահատվածում: 
Նշված աշխատանքների իրականացումը հնարավոր չէ կարգավորել Ազգային ժողովին հատկացված ընդհանուր միջոցների տնտեսման հաշվին, քանի որ  աշխատակազմի կողմից պետական բյուջեով հաստատված ծախսերի կատարման նպատակով ստանձնվել են պարտավորություններ՝ որոնք դեռևս գտնվում են կատարման փուլում և դրանց դիմաց վճարումների ամբողջ ծավալը  արտացոլված չէ 2023 թվականի առաջին կիսամյակի տվյալների մեջ։ 
Վերոգրյալով պայմանավորված՝ անհրաժեշտություն է առաջացել ՀՀ կառավարության 2022 թվականի դեկտեմբերի 29-ի N 2111-Ն որոշման մեջ կատարել փոփոխություններ և լրացումներ, ինչպես նաև ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից ՀՀ Ազգային ժողովին հատկացնել 43,800.0 հազ. դրամ, որից 
· ՀՀ ԱԺ ԳՀԱՇՁԲ-23/4   ծածկագրով ՀՀ ԱԺ շենքերի անվտանգության տեսահամակարգի և հակահրդեհային համակարգի արդիականացման աշխատանքներ պայմանագրի ընդհանուր գին` 39,000.0 հազ. դրամ, 
· պայմանագրի ընդհանուր գնի տասը տոկոսը չգերազանցող պայմանագրով նախատեսված աշխատանքների կամ ծառայությունների ծավալների ավելացում` 3,900.0 հազ. դրամ։ Նշված գումարի նախատեսումը պայմանավորված է կնքված պայմանագրի կատարման փուլում հնարավոր շեղումների և ռիսկերի բացառմամբ՝ հաշվի առնելով այն հանգամանքը, որ պայմանագիրը կնքվել է նախահաշվային գնից ցածր գնով։ 
Լրացուցիչ ծախսեր չիրականացնելու դեպքում  հատկացվող միջոցները կուղղվեն պետական բյուջե։
· տեխնիկական և հեղինակային հսկողության ծառայություններ` 900.0 հազ. դրամ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:

